




ԱՄՓՈՓԱԹԵՐԹ
«ՔՐԵԱԿԱՏԱՐՈՂԱԿԱՆ ԾԱՌԱՅՈՂՆԵՐԻ ԱՏԵՍՏԱՎՈՐՄԱՆ ԿԱՐԳԸ ՀԱՍՏԱՏԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՀՈԿՏԵՄԲԵՐԻ 6-Ի N 1806-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
       
	1. ՀՀ պաշտպանության նախարարություն
	05.12.2023

	
	N ՊՆ/510/7951-2023

	Դիտողություններ և առաջարկություններ չկան:
	

	2. Ներքին գործերի նախարարություն
	12.12.2023

	
	N 43/21/150024-23

	Դիտողություններ և առաջարկություններ չկան:
	

	3. Աշխատանքի և սոցիալական հարցերի նախարարություն
	12.12.2023

	
	N  ԱԺ/ԳԽ-2/31877-2023

	Դիտողություններ և առաջարկություններ չկան:
	


	4. Ֆինանսների նախարարություն
	

	
	

	Արդարադատության նախարարության 27.11.2023 թվականի թիվ /12.1/50197-2023 գրությամբ Նախագիծը ներկայացվել է կարծիքի: Սահմանված ժամկետում դիտողություններ և առաջարկություններ չեն ներայացվել:
	

	5. Քաղաքացիական ծառայության գրասենյակ
	12.12.2023

	
	N /46.3/42978-2023

	1. «Քրեակատարողական ծառայողների ատեստավորման կարգը հաստատելու և Հայաստանի Հանրապետության կառավարության 2005 թվականի հոկտեմբերի 6-ի N 1806-Ն որոշումն ուժը կորցրած ճանաչելու մասին» Կառավարության որոշման նախագծի (այսուհետ՝ Նախագիծ) 24-րդ կետի 2-րդ ենթակետով նախատեսվում է սահմանել, որ ընդհանուր զարգացվածության բաժնի թեստավորումը իրականացվում է էլեկտրոնային կամ թղթային եղանակով։
	Այս կապակցությամբ հարկ է նկատի ունենալ, որ Նախագծով նախատեսված չեն կարգավորումներ, թե որ դեպքերում կամ ում որոշմամբ է թեստավորումը անցկացվում թղթային կամ էլեկտրոնային եղանակով։
	Չի ընդունվել:
Թղթային եղանակով թեստավորման փուլի անցկացումը  նախատեսվել է այն դեպքերի համար, երբ բացակայում են անհրաժեշտ տեխնիկական միջոցները:

	2. Նախագծի 24-րդ կետի 4-րդ ենթակետով նախատեսվում է սահմանել, որ քրեակատարողական ծառայության ատեստավորման հարցազրույցի փուլին մասնակցում են միայն գլխավոր խմբի ծառայողները:
Այս կապակցությամբ հարկ է նկատի ունենալ, որ «Քրեակատարողական ծառայության մասին» օրենքի 20.1-ին հոդվածի համաձայն՝ քրեակատարողական ծառայության գլխավոր, առաջատար, միջին և կրտսեր խմբերի ծառայողների ատեստավորումն անցկացվում է հավելավճար հաշվարկելու կամ հավելավճարի հաշվարկումը շարունակելու նպատակով: 
Այսինքն՝ վերոնշյալ իրավական կարգավորման բովանդակային մեկնաբանությունից պարզ է դառնում, որ ատեստավորման ենթակա են քրեակատարողական ծառայության գլխավոր, առաջատար, միջին և կրտսեր խմբերի ծառայողները, մինչդեռ Նախագծով ատեստավորման փուլերից մեկին՝ հարցազրույցի փուլին, մասնակցում են միայն գլխավոր խմբի ծառայողները, ինչը չի համապատասխանում «Քրեակատարողական ծառայության մասին» օրենքի 20.1-ին հոդվածով քրեակատարողական ծառայողների համար ատեստավորման ինստիտուտի ներդրման իրավական կարգավորումների տրամաբանությանն ու նպատակներին:
Տվյալ դեպքում Նախագծի բովանդակությունից և Նախագծին կից ներկայացված հիմնավորումից նույնպես պարզ չէ, թե որն է այս տարանջատման տրամաբանությունը, հետևաբար հաշվի առնելով վերոգրյալը՝ գտնում ենք, որ Նախագծով առաջարկվող  կարգավորումը ունի լրացուցիչ խմբագրման կամ վերանայման անհրաժեշտություն՝ այն համապատասխանեցնելով  «Քրեակատարողական ծառայության մասին» օրենքի 20.1-ին հոդվածով սահմանված իրավական կարգավորումների պահանջներին ու օրենսդրի  նպատակներին։

	Չի ընդունվել:
«Քրեակատարողական ծառայության մասին» օրենքի 20.1-ին հոդվածը սահմանելիս օրենսդրի նպատակը եղել է Քրեակատարողական ծառայության գլխավոր, առաջատար, միջին և կրտսեր խմբերի ծառայողների ատեստավորման անցկացվում է հավելավճար հաշվարկելու կամ հավելավճարի հաշվարկումը շարունակելու նպատակով, իսկ ատեստավորման իրականացման եղանակը նույն հոդվածի տրամաբանությամբ թողնված է կառավարության հայեցողությանը: Գլխավոր խմբի ծառայողների համար հարցազրույցի փուլը նախատեսված է այն տրամաբանությամբ, որ վերջիներս պետք է տիրապետեն թիմ ղեկավարելու, առաջնորդման, որոշումների կայացման կարողություններին, որը չի պահանջվում կրտսեր, միջին և առաջատար ծառայողների համար:

	3.Նախագծի 51-րդ կետով առաջարկվում է սահմանել, որ թեստավորման ընթացքում ի հայտ եկած տպագրական կամ այլ թերություններ ունեցող թեստերն ու պատասխանների լրացման ձևաթղթերը նորերով փոխարինում են թեստավորման համար պատասխանատու անդամները` արձանագրությունների համապատասխան տողում այդ մասին կատարելով նշում:
Ելնելով իրավական որոշակիության սահմանադրական սկզբունքի բովանդակությունից՝ անհրաժեշտ է Նախագծով հստակ սահմանել թերություն համարվող բոլոր դեպքերը՝ ապահովելով իրավական նորմի կանխատեսելիությունը, որոշակիությունը և հստակությունը։ Ասվածը պայմանավորված է նաև այն հանգամանքով, որ Նախագծում ներառված չեն կարգավորումներ թեստի լրացման ընթացքում, օրինակ, սխալ պատասխան ընտրելու, ջնջումներ կատարելու դեպքում առաջացող հետևանքների վերաբերյալ։ 

	Չի ընդունվել:
Նախագծի 54-րդ կետում սահմանված է, որ չի թույլատրվում պատասխանների ձևաթղթերի վրա կատարել ջնջումներ, ուղղումներ կամ վերականգնումներ, մեկ հարցի համար նշել մեկից ավելի պատասխաններ: Նման դեպքերում տվյալ հարցի պատասխանը համարվում է սխալ:
Հետևաբար այլ թերություններ եզրույթը չի կարող ներառել ջնջումներ, ուղղումներ կամ վերականգնումներ կատարելու դեպքերը:

	4. Նախագծի 52-րդ կետի համաձայն՝ թեստավորման սենյակում, բացի ատեստավորմանը մասնակցող Ծառայողներից, կարող են գտնվել միայն ատեստավորման հանձնաժողովի նախագահը, անդամներն ու քարտուղարը, թեստավորման համար պատասխանատու անդամները, իսկ անհրաժեշտության դեպքում ատեստավորման հանձնաժողովի նախագահի թույլտվությամբ՝ այլ անձինք:
	Այս կապակցությամբ հայտնում ենք, որ Նախագծով առաջարկվող կարգավորումը խնդրահարույց է իրավական որոշակիության սահմանադրական սկզբունքի համատեքստում, քանի որ նախագծային կարգավորումներից պարզ չէ «անհրաժեշտության դեպքում» և «այլ անձինք» ձևակերպումների իրավական բովանդակությունն ու շրջանակը, մինչդեռ իրավական որոշակիության սահմանադրական սկզբունքի համաձայն՝ հիմնական իրավունքները և ազատությունները սահմանափակելիս օրենքները պետք է սահմանեն այդ սահմանափակումների հիմքերը և ծավալը, լինեն բավարար չափով որոշակի, որպեսզի այդ իրավունքների և ազատությունների կրողները և հասցեատերերն ի վիճակի լինեն դրսևորելու համապատասխան վարքագիծ:
	Հաշվի առնելով վերոգրյալը՝ անհրաժեշտ է Նախագծով նախատեսել անհրաժեշտ դեպքերը, ինչպես նաև «այլ անձանց» շրջանակը, որպիսի պարագայում ատեստավորման հանձնաժողովի նախագահի թույլտվությամբ այդ անձինք կարող են գտնվել թեստավորման համար նախատեսված սենյակում՝ ապահովելով իրավական նորմի կանխատեսելիությունը, որոշակիությունը և հստակությունը։

	Չի ընդունվել:
Սպառիչ կերպով թվարկել անհրաժեշտության բոլոր դեպքերը և սահմանել այլ անձանց շրջանակը հնարավոր չէ: Եվ նորմատիվ իրավական ակտերում նման սպառիչ ցանկեր ոչ միշտ են նախատեսվում:
Այդ պատճառով Նախագծով նախատեսվել է հանձնաժողովի նախագահի թույլտվության պարտադիր պահանջը, ինչը հիմնավորվածության երաշխիքներ է ապահովում:
[bookmark: _GoBack]Ինչ վերաբերում է օրենքի բավարար չափով որոշակի լինելու պահանջին, ապա նշված պահանջը վերաբերում է անձի հիմնական իրավունքները և ազատությունները սահմամափակող օրենքներին, իսկ քննարկվող դրույթները վերոնշյալ իրավունքները սահմանափակող դրույթներ չեն պարունակում:

	6.  Վարչապետի աշխատակազմի պետաիրավական վարչություն
	04.01.2024

	
	N Մ/798-2024

	1. Նախագծով հաստատվող հավելվածի (այսուհետ՝ հավելված) մի շարք դրույթներ չունեն հավելյալ կարգավորիչ նշանակություն և առանձին դեպքերում կրկնում են «Քրեակատարողական ծառայության մասին» ՀՀ օրենքի դրույթները (օրինակ՝ հավելվածի 1-ին, 9-ից 12-րդ կետեր):
	Չի ընդունվել:
Նորմատիվ իրավական ակտերի մասին ՀՀ օրենքի 17-րդ հոդվածի 1-ին և 2-րդ մասերի համաձայն՝ արգելք է նախատեսված միայն նույն մարմնի ընդունած նույն տեսակի նորմատիվ իրավական ակտերում անհիմն կրկնվող գործող նորմատիվ իրավական ակտերով սահմանված նորմերի համար:
Օրենքով սահմանված նորմերը կառավարության որոշման նախագծում սահմանելու անհրաժեշտությունը կապված է այդ դրույթների փոխադարձ տրամաբանական կապը հաջորդ դրույթների հետ ապահովելու համար:


	2. Նախագծի 21-րդ կետով սահմանվում է, որ ատեստավորման հանձնաժողովը կազմված է 7 հիմնական անդամից՝ մեկը վարչապետի ներկայացուցիչ (համաձայնությամբ), մեկը՝ հասարակական կազմակերպության ներկայացուցիչ, երկուսը՝ նախարարության ներկայացուցիչներ, երեքը՝ ծառայության ներկայացուցիչներ, որոնցից մեկը՝ ծառայության պետի տեղակալներից, երկուսը՝ մասնագիտական գիտելիքների տիրապետման մակարդակն ստուգելու իրավասու պաշտոնատար անձանցից: Հարկ է նկատել, որ հասարակական կազմակերպությունների ներկայացուցիչները ատեստավորման հանձնաժողովի կազմում ևս կարող են ընդգրկվել միայն համաձայնությամբ: 
	Ընդունվել է:
Նախագծում կատարվել է համապատասխան փոփոխություն:

	3. Ատեստավորման գործընթացի համակարգային միասնականության ապահովման համատեքստում՝ ծանրակշիռ հիմնավորման կարիք ունի Կառավարության 2023 թվականի փետրվարի 9-ի N 162-Ն որոշմամբ հաստատված հավելվածի 5-րդ կետով, 2023 թվականի ապրիլի 27-ի N 647-Ն որոշմամբ հաստատված հավելվածի 7-րդ կետով, 2023 թվականի հունիսի 1-ի N 882-Ն որոշմամբ հաստատված հավելվածի 11-րդ կետով, 2023 թվականի հունիսի 1-ի N 892-Ն որոշմամբ հաստատված հավելվածի 11-րդ կետով նախատեսված կարգավորումներին (առկա է ատեստավորման գործընթացին մասնակցելու արգելք այն ծառայողի մասով, որոնց նկատմամբ իրականացված թմրամիջոցի կամ հոգեմետ (հոգեներգործուն) նյութի օգտագործման թեստը դրական է) համահունչ  դրույթի չնախատեսումը նախագծում:
	Ընդունվել է:
Նախագծում կատարվել է համապատասխան փոփոխություն:

	
7. Վարչապետի աշխատակազմի իրավաբանական վարչություն

	04.01.2024

	
	N Մ/798-2024

	Նախագծի 1-ին կետով հաստատվող հավելվածի 26-րդ կետով Արդարադատության նախարարին վերապահվում է ֆիզիկական պատրաստականության աստիճանը (ստուգարքը) գնահատելու նպատակով համապատասխան պահանջներ հաստատելու լիազորություն: Մինչդեռ, հարկ ենք համարում նշել, որ «Քրեակատարողական ծառայության մասին» օրենքի 20.1-րդ հոդվածի 4-րդ մասի համաձայն՝ ատեստավորման կարգը սահմանվում է Կառավարության որոշմամբ: Այսպիսով՝ գտնում ենք, որ ատեստավորման փուլ հանդիսացող ֆիզիկական պատրաստականության (ստուգարքի) գնահատման պահանջներ հաստատելը սույն Նախագծի (Կառավարության որոշման) կարգավորման առարկան է. ուստի՝ դրանք չեն կարող հաստատվել Արդարադատության նախարարի հրամանով:

	Չի ընդունվել:
Ատեստավորման կարգը սահմանվում է կառավարության որոշմամբ, իսկ նախարարի հրամանով սահմանվում են միայն ֆիզիկական պատրաստվածության նորմատիվները:

	
8. Վարչապետի աշխատակազմի կադրերի և անձնակազմի կառավարման վարչություն

	04.01.2024

	
	N Մ/798-2024

	1. Նախագծի հավելվածի (այսուհետ՝ Հավելված) 21-րդ կետի համաձայն՝ ատեստավորման հանձնաժողովը կազմված է 7 հիմնական անդամից՝  մեկը Վարչապետի ներկայացուցիչ (համաձայնությամբ), մեկը՝ հասարակական կազմակերպության ներկայացուցիչ, երկուսը՝ Նախարարության ներկայացուցիչներ, երեքը՝ Ծառայության ներկայացուցիչներ, որոնցից մեկը՝ Ծառայության պետի տեղակալներից, երկուսը՝ մասնագիտական գիտելիքների տիրապետման մակարդակն ստուգելու իրավասու պաշտոնատար անձանցից: Նշված կարգավորումը խնդրահարույց է, քանի որ Վարչապետի 2023 թվականի ապրիլի 18-ի թիվ 02/10.39/13183-2023 հանձնարարականի համաձայն՝ հավելավճար հաշվարկելու նպատակով ձևավորվող հանձնաժողովի կազմում պարդադիր պետք է ընդգրկվի վարչապետի ներկայացուցիչ: Ուստի առաջարկում ենք վերանայել նշված կարգավորումը։	

	Ընդունվել է:
Նախագծում կատարվել է համապատասխան փոփոխություն:

	2. Հավելվածի 24-րդ կետի 2-րդ ենթակետով նախատեսվում է, որ ընդհանուր զարգացվածության բաժնի թեստավորումը իրականացվում է էլեկտրոնային կամ թղթային եղանակով, սակայն պարզ չէ, թե որ դեպքում է թեստավորումը իրականացվում էլեկտրոնային եղանակով, իսկ որ դեպքում՝ թղթային։	
	Ընդունվել է:
Նախագծում կատարվել է համապատասխան փոփոխություն:

	3. Հավելվածի 50-րդ կետի համաձայն՝ թեստավորման ընթացքում ատեստավորմանը մասնակցող Ծառայողը թեստավորման սենյակից կարող է դուրս գալ միայն ծայրահեղ անհրաժեշտության դեպքում` ատեստավորման հանձնաժողովի նախագահի թույլտվությամբ՝ թեստավորման համար պատասխանատու անդամներից որևէ մեկի ուղեկցությամբ: Հարկ է նկատել, որ նշված ձևակերպումը իրավական որոշակիության սահմանադրական սկզբունքի տեսանկյունից խիստ անորոշ է, ուստի անհրաժեշտ է Նախագծով հստակ սահմանել, թե որն է ծայրահեղ անհրաժեշտության դեպքը։
	Ընդունվել է:
Նախագծում կատարվել է համապատասխան փոփոխություն:



	4. Հավելվածի 75-րդ կետի համաձայն՝ ատեստավորման հանձնաժողովի նախագահի կողմից Ծառայողի ատեստավորմանը չներկայանալը հարգելի համարվելու դեպքում Ծառայողն իրավունք է ձեռք բերում մասնակցել հերթական հաջորդ ատեստավորմանը՝ այն փուլից, որին նա չի ներկայացել։ Սակայն, հարկ  է նշել, որ Նախագծով որևէ կերպ բացահայտված չէ, թե որն է համարվում հարգելի դեպքը։
	Ընդունվել է:
Նախագծում կատարվել է  համապատասխան փոփոխություն:

	5. Նախագծով առհասարակ նախատեսված չեն թեստավորումը հետաձգելուն վերաբերող իրավակարգավորումներ (օրինակ՝ էլեկտրոնային համակարգի խափանմամբ պայմանավորված)։

	Չի ընդունվել:
Արդեն իսկ սահմանված է նախագծի 47-րդ կետով. Էլեկտրոնային եղանակով անցկացվող թեստավորման՝ օբյեկտիվ պատճառներով (հոսանքազրկում, ծրագրային խափանում և այլն) ընթացքն ընդհատվելու դեպքում, եթե մասնակիցը չի ավարտել թեստավորումը, և եթե ընթացքը հնարավոր չէ վերականգնել 60 րոպեի ընթացքում, թեստավորումը ատեստավորման հանձնաժողովի նախագահի որոշմամբ անցկացվում է կրկին՝ ոչ ուշ, քան հաջորդ աշխատանքային օրը` նախորդ արդյունքների զրոյացմամբ, իսկ թեստավորման ընթացքի վերականգնման դեպքում թեստավորման ժամանակն ավելացվում է ընդհատված ժամանակի չափով։


	9. Քաղաքացիական ծառայության գրասենյակ
	04.01.2024

	
	N Մ/798-2024

	1. Նախագծի 24-րդ կետի 2-րդ ենթակետով նախատեսվում է սահմանել, որ ընդհանուր զարգացվածության բաժնի թեստավորումը իրականացվում է էլեկտրոնային կամ թղթային եղանակով։
	Այս կապակցությամբ հարկ է նկատի ունենալ, որ Նախագծով նախատեսված չեն կարգավորումներ, թե որ դեպքերում կամ ում որոշմամբ է թեստավորումը անցկացվում թղթային կամ էլեկտրոնային եղանակով։
	Ինչ վերաբերում է Նախագծի ամփոփաթերթում նշված հիմնավորմանը, որի համաձայն՝ թղթային եղանակով թեստավորման փուլի անցկացումը  նախատեսվել է այն դեպքերի համար, երբ բացակայում են անհրաժեշտ տեխնիկական միջոցները, ապա առաջարկում ենք թղթային եղանակով անցկացվող թեստավորման դեպքերը նախատեսել Նախագծային կարգավորումներում։
	Ընդունվել է:
Նախագծում կատարվել է համապատասխան փոփոխություն:

	2. Նախագծի 24-րդ կետի 4-րդ ենթակետով նախատեսվում է սահմանել, որ քրեակատարողական ծառայության ատեստավորման հարցազրույցի փուլին մասնակցում են միայն գլխավոր խմբի ծառայողները:
Այս կապակցությամբ հարկ է նկատի ունենալ, որ «Քրեակատարողական ծառայության մասին» օրենքի 20.1-ին հոդվածի համաձայն՝ քրեակատարողական ծառայության գլխավոր, առաջատար, միջին և կրտսեր խմբերի ծառայողների ատեստավորումն անցկացվում է հավելավճար հաշվարկելու կամ հավելավճարի հաշվարկումը շարունակելու նպատակով: 
Այսինքն՝ վերոնշյալ իրավական կարգավորման բովանդակային մեկնաբանությունից պարզ է դառնում, որ ատեստավորման ենթակա են քրեակատարողական ծառայության գլխավոր, առաջատար, միջին և կրտսեր խմբերի ծառայողները, մինչդեռ Նախագծով ատեստավորման փուլերից մեկին՝ հարցազրույցի փուլին, մասնակցում են միայն գլխավոր խմբի ծառայողները, ինչը չի համապատասխանում «Քրեակատարողական ծառայության մասին» օրենքի 20.1-ին հոդվածով քրեակատարողական ծառայողների համար ատեստավորման ինստիտուտի ներդրման իրավական կարգավորումների տրամաբանությանն ու նպատակներին:
Տվյալ դեպքում Նախագծի բովանդակությունից և Նախագծին կից ներկայացված հիմնավորումից նույնպես պարզ չէ, թե որն է այս տարանջատման տրամաբանությունը, հետևաբար հաշվի առնելով վերոգրյալը՝ գտնում ենք, որ Նախագծով առաջարկվող  կարգավորումը ունի լրացուցիչ խմբագրման կամ վերանայման անհրաժեշտություն՝ այն համապատասխանեցնելով  «Քրեակատարողական ծառայության մասին» օրենքի 20.1-ին հոդվածով սահմանված իրավական կարգավորումների պահանջներին ու օրենսդրի  նպատակներին։

	Չի ընդունվել:
«Քրեակատարողական ծառայության մասին» օրենքի 20.1-ին հոդվածը սահմանելիս օրենսդրի նպատակ է հետապնդել Քրեակատարողական ծառայության գլխավոր, առաջատար, միջին և կրտսեր խմբերի ծառայողների ատեստավորման անցկացումը հավելավճար հաշվարկելու կամ հավելավճարի հաշվարկումը շարունակելու նպատակով, իսկ ատեստավորման իրականացման եղանակը նույն հոդվածի տրամաբանությամբ  թողնված է Կառավարության հայեցողությանը: Տվյալ դեպքում որևԷ հակասություն առկա չէ «Քրեակատարողական ծառայության մասին» օրենքի 20.1-ին հոդվածի և կառավարության որոշման նախագծի միջև: Քրեակատարողական ծառայողների բոլոր խմբերն էլ ենթարկվում են ատեստավորման: Կառավարության որոշմամբ սահմանվում է ատեստավորման եղանակը: Միաժամանակ անհրաժեշտ է նշել, որ մի շարք համապատասխան գերատեսչություններում նույնպես հարցազրույցի փուլը նախատեսված է գլխավոր կամ բարձրագույն խմբի ծառայողների համար: Տվյալ դեպքում հարցազրույցի փուլը նախատեսված է ղեկավար պաշտոններ զբաղեցնող անձանց ղեկավարման կարողությունների և կոմպետենցիաների ստուգման համար։ Քրեակատարողական ծառայությունում ղեկավար պաշտոնները զբաղեցնում են գլխավոր խմբի ծառայողները։

	3. Նախագծի 51-րդ կետով առաջարկվում է սահմանել, որ թեստավորման ընթացքում ի հայտ եկած տպագրական կամ այլ թերություններ ունեցող թեստերն ու պատասխանների լրացման ձևաթղթերը նորերով փոխարինում են թեստավորման համար պատասխանատու անդամները` արձանագրությունների համապատասխան տողում այդ մասին կատարելով նշում:
Ելնելով իրավական որոշակիության սահմանադրական սկզբունքի բովանդակությունից՝ անհրաժեշտ է Նախագծով հստակ սահմանել թերություն համարվող բոլոր դեպքերը՝ ապահովելով իրավական նորմի կանխատեսելիությունը, որոշակիությունը և հստակությունը։ Ասվածը պայմանավորված է նաև այն հանգամանքով, որ Նախագծում ներառված չեն կարգավորումներ թեստի լրացման ընթացքում, օրինակ, սխալ պատասխան ընտրելու, ջնջումներ կատարելու դեպքում առաջացող հետևանքների վերաբերյալ։ 
	Ընդունվել է:
Նախագծում կատարվել է համապատասխան փոփոխություն:

	4. Նախագծի 52-րդ կետի համաձայն՝ թեստավորման սենյակում, բացի ատեստավորմանը մասնակցող Ծառայողներից, կարող են գտնվել միայն ատեստավորման հանձնաժողովի նախագահը, անդամներն ու քարտուղարը, թեստավորման համար պատասխանատու անդամները, իսկ անհրաժեշտության դեպքում ատեստավորման հանձնաժողովի նախագահի թույլտվությամբ՝ այլ անձինք:
	Այս կապակցությամբ հայտնում ենք, որ Նախագծով առաջարկվող կարգավորումը խնդրահարույց է իրավական որոշակիության սահմանադրական սկզբունքի համատեքստում, քանի որ նախագծային կարգավորումներից պարզ չէ «անհրաժեշտության դեպքում» և «այլ անձինք» ձևակերպումների իրավական բովանդակությունն ու շրջանակը, մինչդեռ իրավական որոշակիության սահմանադրական սկզբունքի համաձայն՝ հիմնական իրավունքները և ազատությունները սահմանափակելիս օրենքները պետք է սահմանեն այդ սահմանափակումների հիմքերը և ծավալը, լինեն բավարար չափով որոշակի, որպեսզի այդ իրավունքների և ազատությունների կրողները և հասցեատերերն ի վիճակի լինեն դրսևորելու համապատասխան վարքագիծ:
	Հաշվի առնելով վերոգրյալը՝ անհրաժեշտ է Նախագծով նախատեսել «անհրաժեշտ դեպքերը», ինչպես նաև «այլ անձանց» շրջանակը, որպիսի պարագայում ատեստավորման հանձնաժողովի նախագահի թույլտվությամբ այդ անձինք կարող են գտնվել թեստավորման համար նախատեսված սենյակում՝ ապահովելով իրավական նորմի կանխատեսելիությունը, որոշակիությունը և հստակությունը։
	Ընդունվել է:
Նախագծում կատարվել է համապատասխան փոփոխություն:

